
Kirish. Ona obrazi adabiyotda nafagat badiiy personaj, balki keng gamrovli ijtimoiy, madaniy va
falsafiy mazmunga ega bo‘lgan ko‘p gatlamli kategoriya sifatida namoyon bo‘ladi. U inson hayotining
boshlanishi, ma’naviy meros, madaniy davomiylik va ijtimoiy munosabatlarning markaziy timsoli sifatida
talgin etiladi. Xorijiy tadgiqotchilar ishlarida ona obrazi turli yondashuvlar asosida o‘rganilgani aniglandi.
Xususan, onalikning ijtimoiy va psixologik mohiyati, ona-bola munosabatlarining shaxs rivojlanishiga ta’-
siri, ona obrazining gender munosabatlari tizimidagi o‘rni hamda uning patriarxal jamiyatdagi funksiya-
lari keng yoritilgan. Shu bilan birga, ona obrazi “istak manbayi”, “madaniy xotira tashuvchisi”, “axloqiy
tartib sagqlovchi” kabi turli konseptual nuqtayi nazarlar asosida tahlil qilingan. Tadgiqotlar natijasida ona
obrazining turli tipologik ko‘rinishlari-ideallashtirilgan ona, mavjud bo‘lmagan yoki zaif ona, surrogat ona
kabi shakllarda namoyon bo‘lishi aniglandi. Bu esa adabiyotda onalik tushunchasining bir yoglama emas,
balki ziddiyatli va dinamik xarakterga ega ekanligini ko‘rsatadi. Aynigsa, XIX-XX asr adabiyotida ona ob-
razi orqali gender tengsizlik, ayol shaxsivati muammosi, ijtimoiy cheklovlar va patriarxal nazorat kabi dol-
zarb masalalar badiiy ifoda topgan.

Shuningdek, tahlillar shuni ko‘rsatdiki, ona obrazi nafaqat tarbiyachi, balki jamiyatdagi mavjud ijti-
moiy va madaniy me’yorlarni qayta ishlab chigaruvchi subyekt sifatida ham namoyon bo‘ladi. Biroq ayrim
asarlarda onalik ayolning ichki kuchi, ijtimoiy ta’sir doirasi va shaxsiy erkinlikka intilishining manbayi si-
fatida ham talqin gilinadi. Bu esa ona obrazining faqat an’anaviy rollar bilan cheklanmasdan, ijtimoiy o‘z-
garishlar jarayonida transformatsiyaga uchrashini anglatadi. Jahon adabiyotida ona obrazini o‘rganish or-
qali inson shaxsiyati, oilaviy munosabatlar, gender siyosat va madaniy gadrivatlarning o‘zaro bog‘ligligi
chuqur ochib beriladi. Ona obrazi adabiyotda markaziy badiiy kategoriya sifatida nafagat individual tajri-
bani, balki butun jamiyatning ma’ naviy va madaniy taraqqiyotini aks ettiradi. Shu jihatdan, mazkur bobda
ko‘rib chiqilgan xorijiy tadqiqotlar dissertatsiya mavzusining nazariy-metodologik asosini shakllantirishda
muhim ahamiyat kasb etadi.

Adabiyotlar tahlili. Osiyo tadqiqotchilari tomonidan o‘rganilgan zamonaviy adabiyotshunoslikda
ona obrazi faqat oilaviy rol doirasida emas, balki ijtimoiy, madaniy va gender identifikatsiyasini shakllanti-
ruvchi murakkab badiiy kategoriya sifatida talqin etiladi. Ona obrazining gender va ijtimoiy shaxsiyat bilan
bog‘ligligi markaziy masala sifatida tadqiq etilgan. Xususan, Yalda Yusufi [1;269-b.], Xanan Alazaz [2;
259-b.] va Senem Ustun Kaya [3;872-887-b.] tadqiqotlarida onalik ayol shaxsiyatining shakllanish jarayo-
nida muhim omil sifatida garalib, uning ijtimoiy bosimlar, madaniy qadriyatlar va individual tajriba bilan
bog‘ligligi yoritilgan. Ona-qiz munosabatlari orqali madaniy va gender normalarining uzatilishi muhim il-
miy masala sifatida tahlil qilingan. Bu munosabatlar orqali avlodlararo tajriba, ijtimoiy rollar va gadriyat-
larning avloddan avloddga o‘tishi, shu bilan birga, ziddiyat va shaxsiyat muammolari ham namoyon bo‘li-
shi ko‘rsatilgan.

An’anaviy “ideal ona” modeli va uning tanqidiy qayta ko‘rib chiqilishi zamonaviy tadqigotlarning
muhim yo‘nalishlaridan biri sifatida belgilandi. Ko‘plab tadqiqotlarda onalikning fidoyilik va o‘zini qurbon
qilishga asoslangan stereotip modeli tanqid qilinib, uning o‘rniga murakkab, ziddiyatli va dinamik ona ob-
razlari tahlil gilingan. Ona obrazining mavjud emasligi va uning badiiy funksiyasi alohida e’tibor markazida
bo‘lgan. Shveta K. Kapur va boshga tadqiqotchilar ishlarida onasizlik motivi gahramonning psixologik ri-
vojlanishi, ijtimoiy muammolar va tarixiy o‘zgarishlari ifodalovchi muhim vosita sifatida talqin gilingan
[4.875-b.]. Bundan tashqari, onalikning psixologik va subyektiv jihatlari, jumladan, “onalik sub-yektivli-
g1”, ichki ziddiyatlar va shaxsiy tanlov muammolari tahlil gilingan. Bu yondashuv onalikni bir ma’noli ijo-
biy kategoriya sifatida emas, balki murakkab inson tajribasi sifatida ko‘rib chigish imkonini beradi.

Mazkur maqolada patriarxal jamivyat va onalik munosabati dolzarb muammolardan biri sifatida yo-
ritilgan. Tadgiqotlar ona obrazi orqali gender tengsizlik, ijtimoiy nazorat va ayolning cheklangan imkoni-
yatlari masalalarini ochib bergan. Shuningdek, qivosiy adabiyotshunoslik yondashuvi asosida G*arb va
Sharq adabiyotidagi ona obrazi farqlari tahlil gilingan. G*arb adabiyotida ona obrazi ko‘proq individuallik
va shaxsiy mustagqillik bilan bog‘lansa, Sharq adabiyotida u an’anaviy qadriyatlar va oilaviy mas’uliyat bi-
lan chambarchas bog‘liq holda namoyon bo‘lishi aniglangan.

Osiyo tadqgiqotchilari ishlarida ona obrazi ko*p qirrali, dinamik va madaniy jihatdan shartlangan ba-
diiy kategoriya sifatida namoyon bo‘ladi. Ushbu tadqiqotlar ona obrazini nafaqat adabiy, balki ijtimoiy-

falsafiy va madaniy fenomen sifatida anglash imkonini kengaytiradi hamda zamonaviy adabiyotshunoslik-
da onalik konsepsiyasini chuqurroq tahlil gilish uchun mustahkam nazariy asos yaratadi.

Tadqiqot metodologiyasi. XX-XXI asr ingliz va amerika adabiyotida ona obrazi an’anaviy ideal-
lashtirilgan tasvir doirasidan chiqib, murakkab, ko‘p gatlamli va estetik jihatdan boy badiiy struktura sifa-
tida namoyon bo‘lmoqda. Zamonaviy adabiyotshunoslikda ona obrazini o‘rganish fagat ijtimoiy yoki gen-
der tahlil bilan cheklanib golmay, balki uning poetik funksiyasi, badiiy tipologiyasi, simvolik va mifopoetik
xususiyatlari hamda narativ tizimdagi o°rnini aniglashni talab etadi.

Doroti Ellisonning “Bastard Out of Carolina”, Toni Morrisonning “Beloved” va “Song of Solomon”,
Doroti Uestning “The Wedding”, shuningdek, Sharlotte Perkins Gilmanning “7he Yellow Wall-Paper” va
“The Giant Wisteria” hamda Edit Uartonning “The House of Mirth” asarlarida ona obrazi poetika nuqtayi
nazaridan yangi mazmun va xususiyat kasb etadi.'

Doroti Ellisonning “Bastard Out of Carolina” asaridagi Anni But obrazi an’anaviy “ideal ona” mo-
deliga zid ravishda ziddiyatli va tragik-poetik konstruksiya sifatida shakllanadi [5;235-b.]. Bir vaqtning
o‘zida mehribonlik va zaiflik, himoya va bequvvatlik xususiyatlarini mujassam etgan ona obrazi dramatik
ziddiyatni kuchaytiruvchi badiiy omilga aylanadi. Bu asarda ona obrazi tragik paradoks sifatida talgin qili-
nib, bir vaqtning o°zida, ham muhofaza qiluvchi, ham zarar yetkazuvchi badiiy kuch sifatida namoyon bo‘-
ladi.

Toni Morrisonning “Beloved’da Seze obrazi mifopoetik va arxetipik darajaga ko‘tariladi. Ona far-
zandini qullik va zo‘ravonlik muhitidan asrash magsadida uni o‘ldirishga garor qilishi orqali onalikni ikki
qutbli badiiy kategoriva — hayot va o‘limni birlashtiruvchi fenomen sifatida namoyon qiladi [6;478-b.].
“Song of Solomon”da esa Rut Foster orgali ona obrazi avlodiy xotira, madaniy meros va shaxsiy identify-
katsiya manbai sifatida talqin gilinadi. Ushbu asarda ona obrazi “ko‘rinmas narativ markaz” sifatida ishtirok
etib, ma’no va g oyalar tizimini shakllantirishda muhim rol o‘ynaydi [7;369-b.].

Doroti Uestning “The Wedding” asarida ona ijtimoiy-estetik funksiyani bajaruvchi mexanizm sifati-
danamoyon bo‘ladi [8;453-b.]. U gahramonlarning hayotiy tanlovlari va taqdirini belgilashda ishtirok etadi
va asardagi ijtimoiy strukturaning bargarorligini ta’minlovchi estetik omilga aylanadi.

Sharlotta Perkins Gilmanning “7he Yellow Wall-Paper” asarida ona obrazi psixologiya va individual
tajriba nuqtai nazaridan tahlil gilinadi. Asarda psixikasi buzilgan ayol shaxsiyati orqali patriarxal jamiyat-
dagi onalik roli va uning chegaralari ochib beriladi [9;292-b.]. Ushbu obraz an’anaviy ona idealini rad
etuvchi va ijtimoiy me’yorlarga norozilik bildiruvchi estetik fenomen sifatida talqin gilinishi mumkin. “7#e
Giant Wisteria”da esa ona obrazi oilaviy va madaniy meros bilan bog‘liq tarixi, qishloq va shahar muhitida
ayolning shaxsiy identifikatsiyasini ochib beruvchi poetik vosita sifatida namoyon bo‘ladi [10;376-b.].

Edit Uortonning “7The House of Mirth” romanida ona obrazi ijtimoiy va madaniy kontekstda tanqidiy
funksiyani bajaradi. Lili Bartning hayotiy tajribasi orqali ona va oila bilan bog‘liq ijtimoiy me’yorlar, an’-
anaviy gender rollari hamda shaxsiy va ijtimoiy tanlovlar namoyon qilinadi [11;364-b.]. Bu asarda ona ob-
razi narativning markaziy harakatchisi bo‘lmasa-da, ijtimoiy struktura va personajlar taqdiriga ta’sir qiluv-
chi estetik omilga aylanadi.

Tahlil va natijalar. Yuqoridagi tahlillardan kelib chigqan holda, tadqiqot ishimizda ko‘rib chigilgan
asarlarda ona obrazining poctikasi bir necha muhim jihatlarda namoyon bo‘lishi aniglandi. Avvalo, ona ob-
razi tragik va paradoksal tabiatga ega bo‘lib, unda mehribonlik, himoya qgilish istagi bilan bir qatorda, zaiflik
va zarar yetkazuvchi holatlar ham uyg‘unlashadi. Bu xususiyat Doroti Ellisonning “Bastard Qut of Caro-
lina”, Toni Morrisonning “Beloved” va “Song of Solomon™ asarlarida yaqqol ko‘rinadi.

Shuningdek, ayrim asarlarda ona obrazi arxetipik va mifopoetik xususiyatlar kasb etib, universal in-
soniy ma'nolarni — hayot, qurbonlik, xotira va avlodlar davomiyligini ifodalaydi. Bu jihat, aynigsa, Toni
Morrisonning “Beloved” romanida Seze obrazi orgali namoyon bo‘ladi.

Ona obrazining yana bir muhim poetik xususiyati, uning ko‘rinmas narativ markaz sifatidagi vazifa-
sidir. Ayrim asarlarda ona obrazi voqealar markazida bevosita ishtirok etmasa-da, asarning g‘oyaviy maz-
muni, gahramonlar taqdiri va ma naviy izlanishlarini shakllantiruvchi asosiy omilga aylanadi. Bu xususiyat
Toni Morrisonning “Song of Solomon” va Doroti Uestning “The Wedding™ asarlarida kuzatiladi.

